
				এই পাতাটির মুদ্রণ সংশোধন করা প্রয়োজন। 
জাণ্ড সন্ধিদারিনী। ૨ઉઃ
চেতন হরণ করিল। যেমন পতিত হইবেন, রমণী অমনি উপবেশন পূর্বক স্বীয় ক্রোড়ে ধরাপতিকে ধারণ করতঃ হৃষ্টান্তঃ করণে আপনাকে উদ্দেশ করিয়া কহিতে লাগিল, হৃদয় । ধৈর্য্যাবলম্বন কর । তোমার আশাৱক্ষ ক্ষলো খী হইয়াছে। এই দেখ, তোমার ন্যায় প্রাণনাথও দারুণ বিরহ বেদনায় কাল যাপন করিতেছেন। এত দিনের পর বুঝি, প্রতিকুল বিধাতা অনুকুল হইয়া তোমার মনোরথ সফল করিলেন ; তুমি যাহার নিমিত্ত, কত শত নগরে ও কত অরণ্যে এবং কত শৈলময় স্থানে ভ্রমণ করিয়া মহান বিপজালে বন্ধ হইয়াও তথাপি এক দিবসের নিমিত্তে চিত্তে ক্ষোভিত হওনাই, বরং র্যাহার পুনর্মিলনাশায়, এতাদৃশ পরিক্লিষ্ট প্রাণকেও প্রস্থান করিতে বারংবার প্রতিষেধ করিয়াছ, এবং অবশেষে, কাল সম ক্রব্যাদের হস্তে পতিত হইয়া, পিতৃপতি কর্তৃক পঞ্চম পাতকীর দণ্ডের ন্যায় অসহ প্রহার যন্ত্রণ এবং দশাস্ত কর্তৃক মৈথিলীর ন্যায়, ভুরি ভূরি অশ্রাব্য উক্তি সকল সহ করিয়া ও তথাপি প্রাণ ধারণ করিয়াছ ; সেই জীবন সর্ব্বস্ব দয়িতকে এক্ষণে আপন অঙ্কে প্রাপ্ত হইয়াছ; আর চিন্তা কি । এবং তিনিও তোমা ব্যতীত ততোধিক যন্ত্রণার কাল যাপন করিতেছেন, তাহা স্বচক্ষে ঈক্ষণ 'করিয়া ও কি এখন পর্য্যন্ত তোমার ভ্রান্ত দূরীকরণ হইল

